
– Vit eiga at gera okkurt munagott 
fyri fólk við lágum og miðal inntøk­
um. Og ein gongd leið er at veita 
lág- og miðalløntum, støkum uppi­
haldarum og pensjónistum skatta­
lætta.

Soleiðis Kaj Leo Holm Johanne­
sen í røðu løgmans á ólavsøku.

Ólavsøkurøða løgmans er ikki 
bara ein tilvildarliga røða hjá einum 
tilvildarligum politikara. Hon er 
røðan, har løgmaður boðar frá poli­
tikkinum, sum hann og landsstýri 
og samgonga hansara fara at føra 
næsta árið.

Sambært grein 51 í Tingskipan 
Føroya Løgtings, so skal ólavsøku­
frágreiðing løgmans snúgva seg um 

støðu landsins og tað, ið landsstýrið 
hevur í hyggju at fremja. Innan seks 
dagar eftir at røðan er hildin ólav­
søkudag, skal tingið hava orðaskifti 
um røðuna.

Umframt ólavsøkurøðu løgmans, 
so er ein onnur tingviðgerð, sum 
hevur enn størri týdning, tað er 
fíggjarlógarviðgerðin, sum í vikuni 
var til fystu viðgerð í tinginum. 
Hon liggur nú í fíggjarnevndini, 
sum skal savna træðrirnar og leggja 
hana fyri tingið aftur til aðru og 
triðu viðgerð, áðrenn hon verður 
samtykt, helst við teimum broyt­
ingum, sum tingfólkini hjá sam­
gonguflokkunum kunnu semjast 
um.

Men hvørki undir viðgerðini av 
løgmansrøðuni ella undir fíggjar­
lógarviðgerðini vórðu orðini hjá 
løgmanni um, at »at ein gongd 
leið er at veita lág og miðalløntum 
skattalætta« serliga nógv umrødd, 
og tey síggjast ikki aftur í einum 
ítøkiligum uppskoti um at veita 
teimum við lægru inntøkunum 
skattalætta. Hvat tí viðvíkur er líka 
vítt sum sítt. Støðan er tann sama, 
sum tá tey við hægru inntøkunum 
fingu skattalætta í desember í 2011 – 
fáar dagar eftir, at samgongan varð 
skipað.

Hinvegin peika tey við ábyrgdini 
á kommunurnar. Nú eru tað komm­
unurnar, sum eru lykilin at veita 

hendan skattalættan til tey á nið­
astu rókunum. 

– Javnaðarborgarstjórin í Havn, 
sum eigur øgiliga nógvar pengar, vil 

ikki geva teimum lágløntu skatta­
lætta, segði løgmaður í tinginum í 
gjár.

Tað tykir, sum um okkara 30 
kommunur hava fingið uppgávuna 
at innfría lyftið frá løgmanni á 
ólavsøku. Tá tað er greitt, er tað líka 
so greitt, at tey lág- og miðalløntu 
kunnu skjóta ein hvítan píl eftir 
skattalættanum, sum valla verður 
til meira enn uppaftur eitt lyfti um 
skattalætta beint fyri valið.

Einki til tey á niðastu rók

KÍ áleyparin, Páll Klettskarð, 
var hósdagin á baksíðuni á 
kenda enska tíðarritinum 
The Sun.

The Sun heldur at tað 
er merkisvert, at áleyparin 
á føroyska landsliðnum, ið 
skal spæla móti Norður Ír­
landi fríggjakvøldið, eisini er 
prinsipalur í hornorkestri­
num, ið skal spæla tjóðsangin 
fríggjakvøldið.

Men Klaksvíkar Horn­

orkestur má vera 
prinsipalin fyri 
uttan leygarkvøld­
ið, tí tá verður Páll 
Klettskarð mill­
um leikararnar, ið 
skulu umboða Før­
oyar móti Norður 
Írlandi.

Páll Klettskarð í The Sun

Fólk hava varnast, at løg­
reglan í Føroyum hevur 
havt fleiri salatføt koyrandi 
summar, enn hon plagar at 
hava. Løgreglan plagar ikki 
at hava fleiri enn tað eina 
salatfatið.

Hóast løgreglan einki 
hevur viljað sagt um grinda­
tilbúgvingina í summar, so er 
hvørjum mansbarni greitt, 
at nógvir politistar og út­
gerð hava verið í Føroyum 
í summar. Eisini serdeildir 
sum frømandskorpset.

Men hóast talan hevur 
verið um donsk salatføt, so 
hava øll koyrt við føroyskum 

nummarplátum.
Men nú eru tey aftur á 

donskum plátum, og tað er 

helst tekin um, at tey eru á 
veg avaftur landinum.

Salatføt aftur við 
donskum plátum

Kaj Leo Holm Johannesen 
Lívið er undaligt og áhug­
avert. Fyri kortum bað eg 
eina óhefta nevnd fáa meira 

gjøgnumskygni í samsýn­
ingar hjá landsstýrisfólki. 

Tað var øgiligt rok frá 
fjølmiðlunum um hetta, og 
eg fekk nógvar ákoyringar 
fyri hetta.

Men nú ein borgarstjóri 
og næstformaður í Javnað­
arflokkinum sjálvur trífald­
ar sítt borðfæ og ikki sigur 
seg hava ráð til skattalætta 
til tey lágløntu, nú er mest­
sum kvirt.

Gott nokk segði for­
maðurin í Javnaðar­

flokkinum á tingi í 
gjár, at hann tók 

ikki undir við 
hesi trífalding, 
so nú verður 
spennandi at 
fáa at vita 
hvat Javnað­
arflokkurin 
á Fólkatingi 
heldur um 

hetta.

Hví siga tey 
einki um 
lønina hjá 
Heðin?

Láglønt kunnu skjóta ein 
hvítan píl eftir skattalætta

Nú hava donskur politibilarnir aftur danskar nummarplátur

Lisið á

Frits johannesen
Kjak síða15

Sein­
asta kon­
sertin hjá 
Ólavi

Helgi Abrahamsen 
Kjak síða 16

Vit 
taka ikki 
fólkapen­
sjónina

Faroe Islands gets 
some band aid, 

skrivar The Sun


